
Omm Aschermittwoch ...

Omm Aschermittwochmoie hawwe merr uns gonz zufallich in de Kolonnade getroffe, de
Karl, de Schorsch unn ich, weil unser Madcher oikaafe warn. Unn von was hadde
merrs? Ei von de Fassenacht. Mir sinn joo all e bissi alder unn mache nimmi so vill,
awwer die Fassenachtssendunge im Fernseh, die gucke merr.

Moont de Schorsch: Ich habb so de Oidruck, als kdm merr so gonz longsom von dene
Sitzunge vom alde Schlaach ab. Merr sieht joo kaum noch enn Elferrat, also e Komitee.
Iwwerall hippe so Moderadorn erum, unn aach die, die bei dene ufftrete, sinn mehr so
Komddiante, die merr aach sunnst im Fernseh sehe konn. Warum machen die dess?

Ich saach: Ess muss halt alles moderrn soi, villeicht ferr e jinger Publikum als mir sinn.
De Karl hott de Kopp geschitelt: Glaab ich nitt. Mir Alte sinn doch die treueste Kunde
von so Sendunge wie die Meenzer Sitzung. Ich jedenfalls habb moin Spass onn dene
Leit uff de Bihn, wenn ich se aach schunn oft gesehe habb. Jedesmol freu ich mich,
wenn ich de Hansi Greb als Hobbes seh, odder de Jurgen Dietz als Bote vom Bundes-
daach odder de Betz als Gutenbersch.

Ich habb gegrinst: Hosdes geheert, Karl, alser gesaat hott, die Sach mettem Karl-
Theodor hatter jeden Daach umschreiwe misse?

Moont de Schorsch: Der war joo aach e gefunne Fresse ferr die Fassenachter. Awwer
ich seh aach gern die Franke-Sitzung aus Veitshdochheim. Ich kennt mich kaputtlache
wenn ich die Feierwehrkapell seh.

Ich habb genickt unn frooch: Wo die nor immer die Witz herhawwe?

De Schorsch druff: Ich kennt merr vorstelle, dass die ab heit schunn wider oofonge Noti-
ze ze mache ferr die nachst Kampagne.

De Karl war e bissi traurich. Vor e paar Johr sinn die Paula unn ich immer diensdaachs
noch enoigehibbt. Awwer moi Knoche mache nimmi mett, ich konn aach koo zwaa
Stunne mehr stieh, um de Zuch oozegucke.

Ich saach: Die Fassenacht iss aach ohne uns erumgonge.

De Schorsch hott merr uff die Schulder gekloppt. Mensch Honnes, was warn dess noch
ferr Zeide im Schitzehof. Eichentlich schad, dasse erum sinn. Awwer jetz muss ich still
soi, doo hinne kimmt moi Fraa, die heert dess nitt gern wenn ich von alde Zeite redd.

De Karl unn ich, mir hawwe gelacht, unn de Karl hott de Schorsch gestumpt. Ess Katt-
che werrd wisse warum.

Ich frooch: Wie hottse gehaalde, Schorsch?

De Schorsch hott mett de Achsele gezuckt. Du, ich habb schunn die letzde Daache alls
droo gedenkt, moonsde mir det noch dere ihrn Nome oifalle?

Von ihrne Freundinne hott oo Gerda gehaal3e unn die onner Marianne, saach ich.

De Karl hott genickt: Ja, die Marianne, die war gut, odder? Awwer wie emm Schorsch
soi kloo Schwarz gehale hott, dess waald ich aach nimmi.

In dem Aacheblick isses Kattche zu uns kumme unn hott gefroocht: No ihr Manner,
hadders widder von de alde Zeide?

De Schorsch hott mich oogeguckt, ich habb de Karl oogeguckt unn de Karl hott de
Schorsch oogeguckt unn allminonner hawwe merr gesaat: Mir? Von alde Zeide? Naa.
Ihr Liechebeutel, hotts Kattche gesaat, ich habb doch von weidem geseh wie eier Aache
geglanzt hawwe.

Eiern Honnes



